
Цересел сона-
зда гIадин ца-

дахъ КIудияб ВатIанияб 
рагъул ветеранал-
гун букIинчIониги 
Советхалкъалъул ва 
гьелъул БахIарчияб 
Армиялъул ва гьелдаго 
цадахъ тушманасдасан 
бергьенлъиялъе гIоло 
рухIалда барахщичIого 
рагъулел рукIарал 
нилъерго умумузул 
бахIарчилъиялдасангун 
гьунаралдасан бугеб 
чIухIигун ана районалда 
Бергьенлъиялъул къо 9 
Май кIодо гьаби.

Гьеб къоялъ радал 
сагIат ичIго тIубалелдего 
ракIарун рукIана рай-
централъул учрежде-
ниязулгун организаци-
язул хIалтIухъабиги, 
Болъихъ росдал жамгIиял 
хIаракатчагIиги школа-
зул чIахIиял классазул 
цIалдохъабиги. Гьезда 
кодор ругоан «ЧIахъаги 
КIудияб Бергьенлъи!», 
«ЧIахъаги Бергьенлъи 
босараб Советхалкъ!», 
«ЧIахъаги БагIараб 
Армия!», «Умумузул 
бахIарчияб гьуна-
ралъе ритIухъаллъун 
рукIина» абурал транс-
парантал, Россиялъулги 

Дагъистаналъулги бай-
рахъал..

Гьединан, ракIарараз 
цIун букIана районалъ-
ул администрациялда 
аскIобго бугеб КIудияб 
ВатIанияб рагъда бергьен-
лъи гIагар гьабулаго ша-
гьидлъарал районалъул ва-
сал ракIалде щвеялъулаб 
мемориалияб комплексал-
да ва цIар лъаларев солда-
тасе бараб памятникалда 
цебе бугеб майдан.

БитIараб бицани, цо 
кинабалиго гIунгутIи 
букIана гьениб бихьу-
леб. Дун гьелъие хекко-
го кантIана. Гьеб букIун 
буго рагъда бихьизабу-
раб бахIарчилъиялъеги 
тIадегIанаб патриотиз-
малъеги гIоло щварал 
ВатIаналъул рагъулал 
шапакъатаз кереналги 
берцин гьарун рукIарал 
рагъул ветеранал гьенир 
камун рукIин. Гьезул рай-
оналда хутIун вуго гIицIго 
7 чи. Гьелги жакъа байра-
малде  рачIунеб хIалалда 
гьечIо. Гьезул щивасда 
юбилей баркизе ва гьезие 
гIарцулал сайгъатал кьезе 
щвана районалъул нух-
малъулел ва  районалъул 

бетIер М. ПатхIулаевги.
Хеккого районалъ-

ул рагъулав комис-
сар А. УмайхIажиевас 
рагIинабула киналго 
щу-щу рекъон низамал-
да чIаян. Хадуб киназ-
даго баркула КIудияб 
Бергьенлъиялъул Къо 9 
Май. Бицуна исана гьеб 
байрам Россиялъул хал-
къалъ кIодо гьабулеб бу-
гин халкъазда гьоркьосеб 
лъикIаб гьечIеб хIалалъ би-
жинабураб цIияб патрио-
тикияб борхалъуда. Рехсей 
гьабуна Украиналда бугеб 
гIорхъолъа араб хIал ва 
гьелда бан Россиялдехун 
санкция рагIинабун 
букIинги.

Хадуб гьесулго бую-
рухъалда киналго сверула 
цIар лъаларев солдатасул 
памятникалдехун ва цере-
цере районалъул бетIер 
М. ПатхIулаевгун, райад-
министрациялъул бетIер 
Л-ХI. Балдугъовгун, 
районалда бугеб рагъу-
лаб часталъул командир 
Александр Бегляковгун ва 
цоги-цоги общественни-
ял вакилзабигун уна па-
мятникалда цере чIагоял 
тIугьдузул горал лъезе…

         УМУМУЗУЛ 
ГЬУНАРАЛДАСАН БУГЕБ              
      ЧIУХIИГУН

(РЕПОРТАЖ)

(ахир 2-3 гьур.)

нилъер районцояв, муни росулъа 
ГIашикъов ХIаким ХIамзатович тIамун 
вуго махIачхъала шагьаралъул бетIерасул 
заместительлъун. ракI-ракIалъ 
баркула ХIакимида гьеб тIадегIанаб 
хъулухъ, гьарула   гьесие сахлъи, икъбал, 
гьабулелъулъ битIккей ва таваккал.

«Сунсукь» майданалда-
иргадулаб байрам

16-17гьур.



«ГЬУДУЛЛЪИ» * 2014 соналъул 16 май*2

(авал 1-гьум.)
Аскариязул чамго чияс 

автоматазул залпалдалъун 
кIодо гьабула Бергьенлъи 
ва гьелъие гIоло рухI кьу-
рал…

М и н у т а л ъ у л а б 
сихIкъотIиялдаса хадуб, 
бетIералда районалъул 
ва аскариязул нухмалъ-

улелгун бергьенлъиялъ-
улаб демонстрациялъул 
колонна уна районалъул 
бетIераб майданалдехун. 
Байрамалъул къагIидаялда 
берцинаб ретIа-къаялъги, 
кодор ругел транспа-
рантазги берцин гьабун 
букIана тIолабго къватI…

Колонна лъалхъула 1999 

соналъул августалъулаб 
рагъулал къоязда халкъаз-
да гьоркьосел  хъачагъ-
ал- террористаздасан рай-
оналъул хIурматияб ракь 
эркен гьабулаго шагьид-
лъарал ВатIаналъул васазе 
бараб памятникалда цебе. 
Гьенирги  лъола чIагоял 
тIугьдузул горал. Кьола 

добго залповияб салют-
ги…

Районалъул нухмалъ-
улелги ва обществен-
ниял вакилзабиги ра-
хуна бетIералда И. В. 
Сталингун Советхалкъалъ 
ва гьелъул бахIарчияб 
БагIараб Армиялъ ду-
нялалдаго цIар рагIараб 

Бергьенлъи босаралда-
са 69 сон тIубаялда бан 
тIобитIулеб митингалъул 
трибуналде.

Б а й б и х ь у л а 
« Б е р г ь е н л ъ и я л ъ е - 6 9 
сон» абураб районалъ-
ул бетIерасул доклад ва 
цогидазул баркиялъулал 
кIалъаял…

(РЕПОРТАЖ)

ХIурматиял гьалмагъзаби 
ва тIаде рачIарал гьалбал, 

рекIелъ кIудияб чIухIигун ва  
рохелгун нилъеца дандчIвай 
гьабулеб буго гитлерилал 
фашистазда тIад Советияб 
халкъалъ Бергьенлъи босаралдаса 
69 сон тIубай!

КIудияб ВатIанияб рагъалъ 
кIудияб ва кIочонареб лъалкI 

лъуна улкаялъул таварихалъулъ. 
АнцI-анцI миллион халкъаз 
бихьизабуна бахIарчилъи ва 
къохIехьей.

Щивав вагъулев вукIана 
рухIалда барахщичIого, жиндирго 
рукъ, хъизан ва улка фашистаздаса 
эркен гьабулаго.

Советхалкъалъул 28 
миллионалде гIагарун чияс 
абадиялъего берал къанщана 
рагъул корониб.

Гьарула гьел ракIалда 
щвезариялъул хIурматалда цо 
минуталъулаб сихIкъотIи гьабеян.

Гьеб КIудияб 
Бергьенлъиялъулъ мустахIикъаб 
бутIа лъуна дагъистаниязги ва 
гьездаго цадахъ районалъул 
гIадамазги. Дагъистаналдасан 
анцI-анцI азарго гIолохъанчи 
жидеего бокьун ана рагъде, 
кIиазаргоялде гIагарун васал ана 
районалдасанги.

Бергьенлъи гIагар гьабиялъе 
гIоло тылалда рухIалда 
барахщичIого къасиги къадги 
фермабазда, хурзабахъ хIалтIана 
руччаби, херал чагIи ва лъимал. 
БагIараб Армия кванилал 
нигIматаздалъун ва хинаб ратIлил 

сурсатаздалъун хьезабиялъе гIоло 
хIалтIулаго бахIарчилъи ва гьунар 
бихьизабуна халкъалъ.  Щивас 
кумек гьабулеб букIана фронталъе 
жинда бажарараб хIалалъ. 
Рагъалъ кутакал ругънал лъуна  
районалдаги. Киназего хъван 
букIун гьечIо Бергьенлъиялъул  
Къо тIаде щвезегIан гIумру 
гьабизе. Азаргоялдаса цIикIкIун 
районалъул васаз абадиялъего 
берал къанщана кьалул 
майданалда нахъе хутIаразе ва 
наслабазул наслабазе талихIаб, 
эркенаб букIинеселъе гIоло.

Щивасул хвел- гьеб ккола лъил 
бугониги тIураб гIумру, тIурачIел 
мурадал. Нилъеда ва хадусел 
гIелазда киданиги кIоченаро 
кинаб захIматалдалъунги ва 
камияздалъунги гьеб бергьенлъи 
щвараб.

Тушманасде данде рагъулаго 
бихьизабураб гьунаралъе гIоло, 
ВатIаналде бугеб гIорхъи гьечIеб 
рокьиялъе гIоло 58 дагъистанияв 
мустахIикълъана «Совет 
Союзалъул БахIарчи» абураб 
тIадегIанаб цIаралъе, аза-азар 
чиясул курмул берцин гьаруна 
орденазгун медалаз.

Нилъеца ва гIун рачIунел гIелаз 
бетIер къулула ва къулила гьеб 
Бергьенлъиялъе гIоло бахIарчияб 
къагIидаялда рагъулаго кьалул 
майданалда шагьидлъаралги ва 
гьеб Бергьенлъиги босун тIад 
руссаралги ва гьеб КIудияб 
Бергьенлъи гIагар гьабиялъе гIоло 
тылалда рухIалда барахщичIого 

хIалтIаразулги гьунаралдаги 
бахIарчилъиялдаги цебе.

Жакъа нилъер районалда 
КIудияб ВатIанияб рагъдаса тIад 
руссарал рагъул ветераназул 
чIаго вуго анкьгояв-ГIалахъ 
росулъа-Сагитов ГIадилгерей, 
Гъагъалъ росулъа-Сулейманов 
ГIалибег, Зибирхьали росулъа-
ГIусманов ГIизудин, Инхело 
росулъа-Багьавдинов МухIамад, 
РикIвани росулъа-Нуцалханов 
Батир, Кьохъ росулъа-
Жамалудинов ГьитIинмухIамад 
ва НурмухIамадов ПатахI.

Жакъа къоялде чIаго руго 
КIудияб ВатIанияб рагъдаса 
тIад руссинчIезул рукIарал 44 
лъудби, 400-ялдасанги цIикIкIун 
тылалъул хIаракатчагIи.

Ахирал соназ, цо-цо 
гьересичагIаз, гьанже абуни, цо-цо 
улкабазгицин хIаракат бахъулеб 
буго КIудияб ВатIанияб рагъул 
хIакъикъат, таварихалъулъе 
арал ритIарал хIужаби, баянал 
ва лъугьа-бахъинал халкъалда 
цебе мекъаб къагIидаялда 
рихьизаризе. Гьединаз  хIаракат 
бахъулеб буго нацистазул ва 
гьезул пишацадахъазул  гIайиб 
гьечIолъи бихьизабизе.

Гьеб гьедин биччангутIи 
ккола гIагараб ВатIаналъе 
гIоло рухI кьуразда цебе бугеб 
нилъер налъилъун. Нилъер ва 
гIун рачIунел гIелазул талихIаб, 
эркенаб букIинеселъе гIоло рухI 
кьуразда цере бецIизе кIолареб 
налъигун руго нилъ.

Халкъазда гьоркьоб 
питна бекьулел мукъсанал 
авантюристазда ва гьезул рахъ 
кколезда ракIалде щвезабизе 
бокьун буго кIудияв шагIир Расул 
ХIамзатовасул «Аралде нилъеца 
туманкI речIчIани, букIинеселъ 
нилъеда гIарада речIчIула»,-ян 
абурал гIакъилал рагIаби.

КIудияб ВатIанияб рагъда 
эменаз, кIудиял эменаз 
бихьизабураб бахIарчилъи ва 
гьунар ккола гьезул лъималазе 
ва лъималазул лъималазе бугеб  
жиндир багьа чIезабизе кIолареб 
хазиналъун.

Хириял гьалмагъзаби, 
рагъул ветераназ ва тылалъул 
захIматчагIаз цIунана нилъее 
рекъел, баччана рагъул соназда 
хадур рукIарал чIахIиял 
захIмалъаби. ЦIидасан гIуцIана 
улка. Гьезул багьадурлъиги 
захIматалъулаб гьунарги руго 
ВатIаналъе хъулухъ гьабиялъе 
ва гьелъул къисматалъе гIоло 
жавабчилъи букIиналъе 
мисаллъун.

Гьелъухъ ракьалде щвезегIан 
бетIер къулиги абадиялъего 
баркалаги гьезие! 

Фронтовикал-бахIарзазе ва 
тылалъул захIматчагIазе даимаб 
рецц!

Кидаго рекIелъ хутIила кьалул 
майданалда  хутIарал васал!

М. ПАТХIУЛАЕВ,
районалъул бетIер.

         УМУМУЗУЛ ГЬУНАРАЛДАСАН          
      БУГЕБ  ЧIУХIИГУН

ХIурматиял гьалмагъзаби, 

жакъа нилъеца кIодо гьабу-
леб буго КIудияб ВатIанияб рагъ-
да гитлерилал фашистазда тIад 
Советияб халкъалъ Бергьенлъи 
босун 69 сон тIубай.

Нилъеда цадахъ гьеб 
Бергьенлъи кIодо гьабулеб буго 
анцI-анцI миллион дунялалъ-
улго халкъаз. Гьеб Бергьенлъи 
нилъее щвана рагъул ветерана-
зул къуркьи гьечIолъиялъул ва 
гьеб Бергьенлъи гIагар гьабиялъе 
тылалда рухIалда барахщичIого 
хIалтIарал тIолго Советияб 
халкъалъулго бахIарчияб 
захIматалъулал хIасилазда.

Фашистияб Германиялда тIад 
Советияб халкъалъ Бергьенлъи 
босиялъе аслияб кьучIлъун лъу-
гьана Советияб халкъалъул мил-
латазда гьоркьоб букIараб гъун-
ки, бахIарчилъи, къо хIехьей ва 
бищунго аслияб-ВатIаналде бугеб 
гIорхъи  гьечIеб рокьи ва патрио-
тизм.

Нижеца кутакалда къимат гьабу-
ла ва ракьалде щун бетIер къулула 
ва къулила гьеб Бергьенлъиялъе 
гIоло бахIарчияб къагIидаялда 
рагъулаго шагьидлъарал ва 
гьеб Бергьенлъиги босун тIад 
руссарал ВатIаналъул васазул 
бахIарчилъиялда ва гьунаралда 
цебе.

Даимаб рецц ва хIурмат гьезие!
 Сонидаса-сониде дагьлъулел 

руго рагъул гIахьалчагIи. КIудияб 
Бергьенлъи босиялъул-9 Маялъул 
байрамалда, 2012 соналда рагъ-

ул ветераназул анлъго гIахьалчи 
вукIун ватани, 2013 соналда 
кIиго гурони рагъул гIахьалчи 
вукIинчIо.

Жакъайин абуни, сахлъи 
гьечIолъиялда бан, цониги рагъул 
ветеранасда кIвечIо гьаб рохали-
лаб Бергьенлъиялъул къоялъул 
байрамалде гIахьаллъи гьабизе 
рачIине.

Рагъул ветераназдехун адаб-
хIурматалъулаб ва тIалаб-
агъазалъулаб бербалагьи букIин 
ккола нилъер щивасул налъилъун, 
хасго гIун бачIунеб гIелалъул.

Гьединго къойилаб тIалаб-
агъазалъулаб бербалагьиялда 
гъоркь рукIине ккола КIудияб 
ВатIанияб рагъдаса тIад 
руссинчIел рагъул ветераназул 
лъудби.

ГIун бачIунеб гIелалъе 
рухIиябгун патриотикияб тарбия-
лъай  кьеялъулаб хIалтIигIан    
кIвар бугеб хIалтIи цоги батизе 
гьечIо.

Гьелда бараб буго улкаялъ-
ул цоголъи ва букIинесеб. 
Бергьенлъиялъул къо кIодо гьабу-
лаго нилъ киналго цоцалъ  гъун-
кизарула Советияб халкъалъ би-
хьизабураб бахIарчияб гьунар 
ракIалда цIуниялъ. Гитлерилал 
фашистазда тIад Советияб хал-
къалъ бихьизабураб бахIарчилъи 
ва гьунар наслабаз наслабазухъе 
кьун гIасрабаз цIунун хутIизе 
буго щивасул рекIелъ.

Районалъул херазул ва ветерана 
зул советалъул рахъалъа, ракI-
ракIалъго баркула рагъул ветера-
назда, тылалъул захIматчагIазда, 
КIудияб ВатIанияб рагъдаса 
тIад руссинчIел рагъухъабазул 
лъудбузда ва киналго районалъ-
ул гIадамазда, рагъулал аскари-
язда КIудияб ВатIанияб рагъда 
Бергьенлъи босун 69 сон тIубай!

Гьарула киназего сахлъи, талихI 
ва гьабулеб лъикIаб ишалъулъ 
икъбал!

К. ШАГIБАНОВ,                                                                                                                                         
                                                                                            

районалъул херазул ветерана-
зул советалъул председатель.

ХIурматиял  ватIанцадахъал, 
КIудияб ВатIанияб рагъда 

гитлерилал фашистазда тIад 
Советияб халкъалъ Бергьенлъи 

босараб къо ккола 9 Май. Гьеб  
КIудияб Бергьенлъиялъул Къо 
ккола гIасрабаз кIоченчIого, 
Советияб халкъалъ бихьизабураб 
бахIарчилъиги, гьунарги, 
багьадурлъиги щивасул рекIелъ 
цIунун хутIизесеб къо.

1941-1945 рагъул соназда 
рукIарал лъугьа-бахъинал 
сверана кутакалда хIинкъи бугел 
таварихалъул тIанчазде. Гьеб 
букIана дунялалдаго бищун хвел 
цIикIкIараб рахъ. Россиялда 
цониги хъизан гьечIо рагъ 
хъинтIичIеб. Нилъер эменалги 
кIудиял эменалги рагъулел 
рукIана рухIалда барахщичIого, 
кьвагьулел минабазулги тIаде 
ралел гIарадабазулги, гулбузул 
цIадазулги санги гьабичIого.

Бергьенлъиялде бугеб нух 
букIана халатаб ва кутакалда 
захIматаб. Гьеб КIудияб 
Бергьенлъи гIагар гьабизе 
кIвана Советияб халкъалъул 
багьадурлъиялъул ва 
бахIарчилъиялъул, партизаназул 
нахъе къай гьечIолъиялъул, 
БагIараб Армия рагъулаб 
техникаялдалъун ва кванилал 
сурсатаздалъун хьезабиялъе 
гIоло тылалда, ай заводаздагун 
фабриказда, колхозаздагун 
совхозазда къасиги-къадги 
рухIалда барахщичIого хIалтIулел 
рукIаразул гьунаралдалъун.

Советияб халкъалъе гьеб 
Бергьенлъи хираго чIана, гьеб 
рагъалъ улкаялъул шагьаралгун 
росаби риххизарун чIунталиде 
ккезаруна, 28 миллионалде 
гIагарун нилъер ватIанцояз 
абадиялъего берал къанщана 

кьалул майданалда. ГIагараб 
ВатIан тушманасдасан 
цIунулаго Советияб халкъалъ 
бихьизабураб багьадурлъиги, 
бахIарчилъиги,гьунарги хутIизе 
буго гIун рачIунел гIелазе 
мисаллъун.

ВатIаналъ нилъ ахIулел руго 
ракълилаб гIумру гьабиялде, 
нилъер умумузул багьадурлъи 
рекIелъ цIуниялде!

РакI-ракIалъго баркула 
киназдаго КIудияб 
Бергьенлъиялъул Къо! 

Гьарула нужее киназего сахлъи, 
талихI, битIккей, метерисеб 
къоялде божилъи букIин.

Биччанте кидаго нилъер 
ракьалда букIине ракълилаб зоб!

БЕГЛЯКОВ Александр 
Алексеевич, полковник.

Хириял гьалбал, хIурматиял 
митингалъул гIахьалчагIи, 

районалъул школазул 

цIалдохъабаз ваТОКСовцаз ракI-
ракIалъ баркулеб буго КIудияб 
ВатIанияб рагъда тушманасда тIад 
Советияб халкъалъ Бергьенлъи  
босун 69 сон тIубай!

Гьеб КIудияб Бергьенлъи гIагар 
гьабулаго Советияб халкъалъул 28 
миллионалде гIагарун чияс рухI 
кьуна. Гьезда гьоркьов вукIана 
дир кIудияв инсул эмен ГIумаров 
Загьид МухIамаднабиевичги.

ТалихIалъ, нахъе хутIун 
ругел рагъул ветераназдаса 
рагIине рес буго, нилъер дол 
рагъул соназда тушманасдаса 

гIагараб ВатIан эркен гьабулаго, 
рухIалда барахщичIого Советияб 
халкъалъ бихьизабулеб 
букIараб багьадурлъиялъулги 
гьунаралъулги хIакъалъулъ.

Пашманлъизе ккараб хIал буго, 
сонидаса сониде гьел вахIшиял 
рагъул соназул чIагоял нугIзал-
рагъул ветеранал дагьлъулел 
рукIин.

Районалъул ТОКСовцазул 
отрядазул хIаракатчилъиялдалъун 
«Книга памяти» ва «Солдаты 
Отечества» абурал  гIемер 
томазулал тIахьазе гIураб 
материал бакIарана. 
Краеведазулгун-следопытазул 
отряд гIуцIун сверана 44 сон. Гьеб 
отряд гIуцIиялъ гIун бачIунеб 
гIелалъулъ цIикIкIинабула 
ВатIаналдехун бугеб рокьи, 
кIудиял гIадамаздехун, 
хасго рагъул ветераназдехун 
бижинабула адаб-хIурмат. 
Ургъизе тIамула «патриотизм», 
«рагъ», «хвел» абурал рагIабазда 
тIад.

ХIурматиял ветеранал, нужер 
рохалие гIорхъи букIун батиларо 
Крым Россиялда  гьоркьобе 
бачIараб мехалъ. Нилъ киналго 
лъугьана таварихалъул ритIухъаб 
хIукмуялъул нугIзаллъун. 

МУХIАМАдОВ УМАРХ1АЖи 
 9 класс

Гьездаса хадуб букIана районалъул Культураялъул управлениялъ-
ул ва школалъул творчествалъулаб рукъалъул  художественниял 
хIаракатчагIазул театралиялги цогидалги церерахъинал…

Бергьенлъиялъул 69 сонилаб юбилей кIодо гьаби районалъул ро-
сабалъги ана умумзул гьунаралдасанги  патриотизмалдасанги бугеб 
чIухIиялъулаб асаралда гъоркь.

                                                      Ш. ЛаБазанОВ,  з.ГIумарОВа

 с.19, р.3       

 от .24.04. 2014 г.                                                                                                                                               
                                              Решение

девятнадцатой 
сессии Собрания 

депутатов 
муниципального

района 
«Ботлихский район» 
пятого созыва  от 24 

апреля 2014 г.

 О внесении 
изменений в решение 
Собрания депутатов 
м у н и ц и п а л ь н о г о 
района «О 
районном бюджете 
м у н и ц и п а л ь н о г о 
района «Ботлихский 
район» на 2014 год и 
на плановый период 
2015-2016 годов»

 Рассмотрев 
п р е д с т а в л е н н ы й 
главой администрации 
МР «Ботлихский 
район» проект 
решения «О внесении 
изменений в решение 
Собрания депутатов 
м у н и ц и п а л ь н о г о 
района «О 
районном бюджете 
м у н и ц и п а л ь н о г о 
района «Ботлихский 
район» на 2014 год и 
на плановый период 
2015-2016 годов» от 
25.12.2013 года №2 
Собрание депутатов 
м у н и ц и п а л ь н о г о 
района решает:

1.Внести изменения 
в решение Собрания 
депутатов МР 
«Ботлихский район» 
«О районном бюджете 
м у н и ц и п а л ь н о г о 
района «Ботлихский 
район» на 2014 год и 
на плановый период 
2015-2016 годов» от 
25.12.2013 года №2, 
согласно приложениям 
1-3.
 2. Опубликовать 
настоящее решение 
в районной газете 
«Дружба».

             Глава
муниципального   

  района                                    
 М. М. Патхулаев

Санайилго 2 маялъ анса-
дерил «Сунсукь» майданалда 
тIобитIулеб чуял риччаялъул 
байрам, гьеб рузман къо кко-
леб букIин хIисабалдеги босун, 
нахъ тIамун, 3 маялъ тIобитIана. 
Пачалихъалъул общественни-
яв ва политикияв хIаракатчи, 
нилъер районцояв, Хелекьури 
росулъа мунагьал чураяв 
ГIабдулбасиров МухIамадтIагьир 
Меджидовичасул хIурматалда 
тIобитIулеб гьеб байрамалде ки-
даго гIадин исанаги нилъер райо-
налъул росабалъаги, мадугьалихъ 
ругел районаздасаги, чачаналъа-
ги гIемерал гIадамал данделъун 
рукIана. 

Ансадерица тракторги биччан 
берцинго къачIараб чуязул свери, 
тIабигIаталъги тIад квер бахъараб 
кинниги, дагьабго бараб цIадалъ 
чуязеги гьезда рекIаразеги хIурги 
хIарщги букIунареб хIалалъ 
рекъезабураб гIадин букIана. 
«Сунсукь» майданалде раккараб-
го бихьулеб букIана ансадерил 
жамагIаталъ, росдал администра-
циялъ, гIолилаз ва байрамалъул 
гIуцIалилаб комитеталъ гьеб тад-
биралъе лъикIаб хIадурлъи гьа-
бун букIин.

Тадбирги рагьун кIалъазе вахъ-
арав районалъул бетIер МухIамад 
ПатхIулаевас тIоцебесеб иргаял-
да киназдаго баркана маялъул бай-
рамкъоял. Гьес къокъго бицана 
МухIамадтIагьир Меджидовичас 
нахъа тараб пачалихъияв хъу-
лухъчиясул нухалъулги, гьесул 
гIаданлъиялъулги,нилъер райо-
налъе ва Дагъистаналъе гьев му-
нагьал чураясул рахъалъа щолеб 
букIараб кумек- квербакъиялъул-
ги хIакъалъулъ. Гьединго райо-
налъул бетIерас кIудияб баркала 
кьуна ансадерие ва Хелекьури 
росдал жамагIаталъе гьеб тад-
бир тIобитIиялъе гьабун бугеб 
лъикIаб хIадурлъиялъухъ. 

Хадув кIалъазе вахъа-
рав транспорталъулгун про-
мышленносталъул  министр 
ГIабдулбасировасул дурц 
Ширухан ХIажимурадовас му-
нагьал чураяв МухIамадтIагьир 
Меджидовичасул хъизаналъул ва 
гIагарлъиялъул рахъалъа кIудияб 
баркала кьуна районалъул нух-
малъулезе, ансадерил ва хелкьа-
дерил жамагIатазе, гьел росабазул 

администрациязул хIалтIухъабазе 
ва гIолилазе, гьединго гьеб бай-
рамалъулъ гIахьаллъизе ва ба-
лагьизе рачIарал киназегоги 
МухIамадтIагьир Меджидовичас 
ракIалде щвезавиялъухъ ва гье-
сул цIаралъул гьабулеб адаб-
хIурматалъухъ. 

Республикаялъул нухмалъуле-
сул вакил ГIалибег ГIалиевас 
жиндирго кIалъаялъулъ лъикIаб 
къимат  кьуна нилъер районалда 
бугеб общественниябгун поли-
тикияб ахIвал-хIалалъе ва абу-
на Болъихъ районги районалъул 
бетIер МухIамад Малачевичги 
Республикаялъул даражаялда ки-
даго лъикIазда гьоркьор рехсоли-
лан абун. Хадуб ГIалиевас киназ-
даго баркана байрам ва къокъго 
бицана ГIабдулбасировасул гьа-
булеб ишалдехун букIараб жаваб-
чилъиялъул, гIадамалги рокьулев, 
гьезие кIвараб кумек гьабизеги 
хIадурав инсан гьев вукIиналъул 
хIакъалъулъ.

-Болъихъ районалъул гуреб-
ги, республикаялъулго росдал 
магIишат цебетIеялъе щулияб 
кьучI лъуна мунагьал чураяв 
МухIамадтIагьир Меджидовичас.

Колхоз-совхозалъул ахIвал-
хIалалъул хал-шал гьабизе 
вачIараб мехалъ, резинадул чак-
маялги ретIун гьев живго лъу-
гьунаан бокьабахъе, балагьулаан 
гIухьбузеги гIи-боцIуеги чIезарун 
ругел шартIазухъ. Гьеб ккола 
чIухIи чорхолъ гьечIев гIадатияв 
инсан вукIиналъул гIаламат,-янги 
абуна ГIалибег ГIалиевас.

КIалъаязда хадуб байбихьа-
на чуял риччай ва спорталъулал 
къецал. ТIоцебесеб иргаялда 3 
сверуда риччалел хех рекеру-
лел чуялги, гьезда тIад унелги 
хIадурлъизегIан лъабго киломе-
тра гIечIеб манзилалда рекерана 
бихьинал. КъватIиса рачIаралги 
нилъер районалъулги, кинавни-
ги 21 векерухъанас гIахьаллъи 
гьабураб гьеб къецалъулъ, 9 ми-
нутгун 14 секундалъ гьеб ман-
зилги нахъе тун, тIоцебесеб 
бакI ккуна Агъвалиса ХIасанов 
ГIубайдулаца. КIиабилеб бакI 
ккуна ХIайдарбегов ХIажица 
(АнсалтIа) ва лъабабилеб 
бакIалда вачIана Гъагъалъа  
ГIабдулхIакимов ГIалимирза. 

Бергьаразе кьуна медалал ва 
гIарцулал шапакъатал.

Старталде рачана 3 сверуда рич-
чалел хех рекерулел чуял. Къоло 
цо  чуялъ гIахьаллъи гьабуна гьеб 
этапалда.  КIиго свери нахъа та-
раб бакIалда бортана цо чу ва тIад 
унев васасул гъеж бекана. Рекерун 
тIаде щварал гIолохъабаз сверу-
даса нахъе цIан чу эхеде бахъи-
забуна, хехаб кумекалъул тохтур-
забаз рекIарасул бекараб  гъежги 
гьениб майданалдаго гипсги лъун 
бухьана. Аллагьасе рецц, гьеб гу-
рого тIокIаб я гIадамазе я чуязе 
зарар  ккечIого тадбир берцинго 
рагIалде бахъана. Гьеб этапалда 
тIоцебесеб бакI ккуна АнсалтIаса 
ГIабдулахIидов Жаватханил чу-
ялъ («Ламбер»).  КIиабилеб 
бакIалда бачIана ГIандиса 
Соломанов ГъазимухIамадил 
чу («Мильриф»). Шодродаса 
Шагьрулабазанов АсхIабгIалил 
чуялъ («Гардаш») ккуна лъабаби-
леб бакI. Бергьарал чуязе кьуна 

призал.
КIиабилеб этапалда чуял 

рекеризе риччана 7 сверуда. 
Байрамалъул гIуцIалилаб коми-
теталъ рес кьун букIана гьениб 
бокьараб чу  бекеризе лъезе. 
Гьадинго, хIалбихьизе ричча-
рал рукIун ратилаха, гIемерисел 
чуял гьеб 7 свери рагIалде бахъ-
изе кIвечIого гьоркьоса рахъа-
на. Берцинаб бекериги лъикIаб 
гьунарги бугеб чу букIун буго 
Гъагъалъ росулъа Хамаев 
АхIмадил («Сайгон»). Гьеб эта-
палда ракIчIун бергьенлъиги 
ва 30 000 гъурущ призги щва-

на гьелъие. Гьединго Хелекьури 
росдал администрациялъул при-
залъеги мустахIикълъана гьеб. 
КIиабилеб бакI ккуна АнсалтIаса 
ГIубайдулаев Рамазанил чу-
ялъ («Салават»), лъабабилеб 
бакIалде бачIана Гъагъалъ ро-
сулъа ГIумаханов Юсупил чу 
(«Бархан»).

Халатаб манзилалъ рекеру-
лел чуял хIадуризегIан, 1 кило-
метралъул манзилалда рекеризе 
риччана ясал. 22 ясалъ гIахьаллъи 
гьабураб гьеб тадбиралъулъ 
тIоцебесеб бакI ккуна РахатIаса 
Зульфия НасухIовалъ.Гьеб кило-
метралъул манзил гьелъ нахъа 
тана 3 мин.12 сек. гIечIеб зама-
налда жаниб. Зульфия ккола жин-
дирго гIелалъул Дагъистаналъул 
волейболалъул тIаса бищараб 
командаялъул членги. Гьелдаса 
17 секундалъ нахъе ккана 
АнсалтIаса Ражабова Аминат ва  
ккуна кIиабилеб бакI. ТIандоса 
ГIумарова Мадинатица ккуна 

лъабабилеб бакI. Бергьарал   яса-
зе щибаб даражаялъул медалал ва 
призал кьуна. 

Сверуде рачана халатаб ман-
зилалъ риччалел чуял. Гьезие 
бихьизабун бугоан 11 круг. 
ГIахьаллъи гьабуна кинабниги 9 
чуялъ. Гьенир рукIана цебе-цебе-
ги батIи-батIиял къецазулъ чемпи-
оналлъун рахъаралги призазулал 
бакIал ккуралги чуял. Чуял рич-
чарабго цебе лъугьана Шодродаса 
ШагIбанов Зайнудинил «Ирина» 
ва бащдаб манзил нахъа тезегIан 
гьелъ цебе  чуги биччачIо, амма 
сверудасаги хъамун гьеб гьоркьо-
са ана. 

«Сунсукь» майданалда-

Гьелдаса хадуб фини-
шалде щвезе дагьабго ман-
зил хутIизегIан цебе букIана 
РикIваниса Маматханов Шамилил 
чу («Финиш»). Ахирисеб, 11 
абилеб  сверуда цебе лъугьа-
на АнсалтIаса ГIубайдулаев 
Рамазанил чу (“Дерзкий”) ва 
гьеб тIоцебе бачIана байрахъал-
де,  «Финиш» ккана кIиабилеб  
бакIалде. Лъабабилеб бакI 
ккуна Шодродаса ШугIайпов 
АхIмаднабил чуялъ («Гастон»). 
Гьеб ккола исана 23 февралалъ 
ГIандиб чемпионлъун бахъараб 
чу.

РагIалде бахъана чуял ричча-
ялъул тадбир. Бергьарал чуялги 
гьезул бетIергьабиги цере ахIун 
кьуна гьезие медалалги, кубокал-
ги ва гIарцулал призалги.

-МухIамад-ТIагьир гIадав 
гIадатияв, гIакъилав, гьунар 
бугев инсангун, пачалихъияв-
гун партиялъул хIаракатчигун, 
Дагъистаналъул росдал 

магIишаталъул гIуцIарухъан ва 
вдохновительгун, жиндирго хал-
къалъул мустахIикъав васгун 
дие дандчIвазе, хIалтIизе ва гьу-
дуллъи гьабизе рес кьураб дир-
го къисматалъе баркала кьола 
дица,-ян абуна кIалъазе вахъа-
рав гIезегIан заманалда АнсалтIа 
росдал Советалъулги хадув кол-
хозалъулги председательлъун 
вукIарав ва гьеб колхоз къокъаб 
заманалде  миллионерлъун бахъ-
инабурав МухIамад Лабазановас.

- М у х I а м м а д - Т I а г ь и р 
Меджидович вукIана унго-унгояв 
патриотлъунги.

ГIадамаз щивав нухмалъулесе 
къимат кьола гьесул хIакъикъиял 
ишаздеги, хьвада-чIвадиялдеги, 
халкъалъул интересазе гьа-
булеб бугеб хъулухъалдеги, 
вацIалъиялдаги,  принцип бу-
голъиялдеги ва жиндирго тIадал 
ишал тIуразариялдеги балагьун. 
КIудияб лъайги  ва махщелги 
бугев ва кIудияб гIакълуялъул 
ва гIатIидаб ракIалъулги чи 
ГIабдулбасировасда гъварид-
го бичIчIунаан гьеб хIакъикъат. 
Гьедин батилаха гьес тIолабго 
кьолеб букIараб халкъалъе ва 
гьелъул божилъиялъе. Гьелде 
гьес ругьун гьарулел рукIана дун-
ги бокьараб даражаялъул цогидал 
нухмалъулелги.

Нижер росдал кидагосеб анищ-
лъун букIана росдал БайичIо 
авалалде лъалъалеб лъим бачин. 
Гьелъие проект гьабиялъулъги, 
гьеб гIумруялде бахъинабиялъ-
улъги битIахъегояб гIахьаллъи 
буго ГIабдулбасировасул. Росдал 

гIадамазда киданиги кIоченаро 
гьеб.

Росулъ щибаб соналда 
тIобитIулеб бугеб чуял ричча-
ялъулги цогидаб спорталъулги 
кIудияб байрамалъе гьесул цIар 
кьейги ккола гьев ракIалде щвеза-
вилъунги гьесул хIурмат гьабилъ-
унги.

Гьедин букIине буго иншаал-
лагь, кидаго.

Росдал жамагIаталъул рахъ-
алдасан кIудияб баркала загьир 
гьабула тIаде рачIарал гьалба-
дериеги, хасго Дагъистаналъул 
бетIерасул вакилзабазеги ва рай-
оналъул нухмалъулезеги,-ян 
лъугIизабуна Лабазановас жин-

дирго кIалъай.
Амма гьелдалъун байрам-

къоялъул тадбирал лъугьинчIо. 
Маялъул захIматалъулабгун 
ихдалилаб байрам  кIодо гьа-
бун «Сунсукь» майданалда 
тIоритIана батIи-батIиял спорти-
виял къецалги. ГамачI рехиялъе, 
заман цIан бакIлъи борхиялъе, 
заман цIан  газгазалазда (ходу-
ли) рилъанхъизе ва миллияб гу-
гариялъе гIолохъабаз цебеккун-
го хIадурарал бакIазда цадахъго 
байбихьана къецал.

Лъабго батIияб къагIидаялда 
(троеборье) гамачI рехун 
тIоцебесеб бакI ккуна ансадери-
ца: 1- ХIамзаев Идрис, 2-ХIамзаев 
ХIамза, 3- МухIамадов ГIабдула.  
ГIахьаллъи гьел къецазулъ гьа-
буна нилъерго районалъул гу-
релги, сверухъ ругел районазул, 
Хасавюрталдаса ва Чачаналъа 
гIолохъабаз.

Заман цIан бакIлъи борхунги 
бергьана АнсалтIаса ХIамзаев 
Идрис, 6 минуталда жаниб гьес 
бакIлъи борхана 51 нухалъ. Гьебго 
бакIлъи 50 нухалъги борхун 
кIиабилеб бакI ккуна ГIандиса 
Болачов Митарица.

Газгазалазда (ансадерица гьез-
де газабухдул абула), вилъанхъун 
тIоцебесеб бакI щвана АнсалтIаса 
А. МутIалиповасе (15.60 сек), 
кIиабилеб бакI ккуна РахатIаса 
МухIамад МухIамадовас (30.12 
сек.)   

ТIадеялдаса-тIаде машгьурал-
лъун лъугьунел руго «Сунсукь» 
майданалда миллияб гугари-
ялъул рахъалъ тIоритIулел къе-
цал. Кидаго гIадин, исанаги 
гьел къецал тIоритIана мил-
лияб гугариялъул рахъалъ 
чамцIулго Дагъистаналъул чем-
пионлъун вахъарав АнсалтIаса 
ГIабдурахIман ХIамзаевасул при-
зазе гIоло.

65 кг. цIайиялда тIоцебесеб 
бакI ккуна МигIарсоса Рамазанов 
АхIмадица, кIиабилеб бакI-
АнсалтIаса ГIабдулаев ХIажица. 
75 кг.-1 бакI-ГIабдусаламов 
Шамил (Чанхъо), 2 бакI- 
ХIайбулаев Ражаб (Гъодобери), 
85 кг-1 бакI- АхIмадов Эльдар 
(АнсалтIа), 2 бакI-ГIисалаев 
ГIумар (АнсалтIа),  95 кг.-1 бакI-
Мухтаров ГIумар (АнсалтIа), 2 
бакI-ГIалиев Дибир (АнсалтIа). 
Абсолютнияб цIайиялда бергьен-

лъи босана Гъагъалъ росулъа 
Хасаев Асланбегица, кIиабилеб 
бакI ккуна Камилов Мурадица 
(Хасавюрт).

Киналго спортивиял тадби-
разулъ бергьаразе кьуна щибаб 
даражаялъул медалал, гьединго 
гIарцулал призалги.

Хал гьабураб мехалъ, цересел 
соназ чуял риччан рахъарабго, 
гIемерисел гIадамал спорталъу-
лал къецазухъ балагьизе чIечIого 
нахъе унаан. Исана, гьелъул 
гIаксалда, цIикIкIараб халкъ май-
даналдаго хутIана.

РагIалде бахъана байрамалъул 
программа. Баркала гIуцIалилаб 
комитеталъе, ансадерил 
жамагIаталъе ва администраци-
ялъе. Кинабго кутакалда берцин-
го ана. 

Амма …»Сунсукь» майда-
налдаса нахъе унеб мехалъ цо 
гьалмагъас «Балагьеха гьалъ-
аб жоялъухъ»-абун зрителал 
рещтIун рукIараб рахъ бихьиза-
буна. ХIакъикъаталдаги, ракI къа-
леб хIалалда тун бугоан гьез жал-
го рукIараб бакI. Кагъталги, паке-
талги, чIорогосел шушбиги… цо 
камаз цIезегIанасеб рищни-къул-
ги гIурдада тун рокъо-рокъоре 
ана гIадамал. 

Исламияб нух ккурав муъмин-
чиясда тIадаб гьечIищ жиндирго 
черхалъул, живго вугеб бакIалъул, 
сверухълъиялъул, тIабигIаталъул 
рацIцIалъи цIунизе. Нухда бата-
раб кинаб бугониги рищни-къул 
нахъе босани, Аллагьас гьев  чия-
сул мунагьал чурулилан гьечIищ? 
Гьелдаго рекъон, тIабигIаталъе 
зарар  гьабурасе мунагьги 
букIине батилилан ккола дидаго. 
Лъим гьекъарал шушбиги, квен-
тIехгун цадахъ рачIарал паке-
талги, картон-кагъатги кинабго 
цо пакеталъубги бан, тIабигIат 
чорок гьабичIого нахъе босани, 
Аллагьасдаги жиндирго намусал-
даги цебе берцин букIинароандай. 

Рузман къоялъул вагIзаялда 
имамас рехсей гьабуна гьекъел-
мехтелалдаса, хасго байрамалъул 
къоялъ рикIкIад чIезе кколилан 
абун. Муссоралъул бицине, бусур-
бабаз тIабигIаталъе гьедигIанго 
басралъи гьабулеблъи гьесдаги 
лъан батилароха. Аллагь гурхIаги 
нилъеда.

А. АГЪЛАРОВ.

иргадулаб байрам

Дагъистаналъул цIияв 
бетIерлъун Р. ГIабдулатIипов 
вачIун хаудсеб заманалда цо-цо 
къватIул харбал (слухал) рукIана, 
республикаялъул цоги-цоги 

районазде гIадин гьев Болъихъ 
районалде вачIунгутIиялъе 
гIиллабазул хIакъалъулъ. Гьезул 
цояблъун хабарчагIаз рикIкIунеб 
букIана районалъул бетIер М. 
ПатхIулаевасдехун лъикIаб 
гьечIеб балагьи батанин.

Гьезие гIей гьабулеб букIинчIо 
республикаялъул бетIерасулги 
нилъер районалъул бетIерасулги 
чанго нухалъ рукIарал ишалъулал 
дандчIваязги ва гьениб букIунеб 
букIараб лъикIаб, тIадегIанаб 
божилъиялъулаб ахIвал-
хIалалъги…

Гьениб, «А»-ялдаги ва «Я»-
ялдаги тIад    кидагоялъе 
точка лъуна АнсалтIа росдал 
«Вацлъиялъул ва гьудуллъиялъул» 
майданалда Дагъистаналъулги 

Россиялъулги жамгIиявгун 
политикияв хIаракатчи, нилъер 
ракьцояв ва районалъул гьудул, 
мунагьал чураяв. МухIамад-
тIагьир ГIабдулбасировасул 
цIаралда тIобитIулеб букIараб 
чуял риччаялъул байрамалда 
Дагъистаналъул бетIер Р. 
ГIабдулатIиповасул  вакил 
ГIалибег ГIалиевас  Партиялъулаб 
ва журналистикаялъулаб хIалтIул 
рахъалъ дирго гIемерсоназулаб 
хIалбихьиялъул гьоркьоса 
балагьидал гьев вуго Р. 
ГIабдулатIиповасул Дагъистан 
цебетIеялъе бугеб  программа 
гIумруялде бахъинабиялъул 
унго-унгояв хIаракатчи. Гьеле 
гьединасе мустахIикълъула  «Дун 
вуго президентасул кумекчи» 

абураб цIар…
Республикаялъул бетIерасул 

цIаралдаса байрам баркиялъулаб 
кIалъаялда гьес бицана нилъер 
районалдехунги, гьелъул 
бетIер М. ПатхIулаевасдехунги 
Р. ГIабдулатIиповасул 
кIудияб божилъиялъулги ва 
рекIелчIеялъулги хIакъалъулъ.-
Нужер районалъул бетIер 
республикаялъул бетIерас 
рикIкIуна Дагъистаналъул 
бищунго бажариги, лъайги, 
хIалбихьиги ва бичIчIиги 
бугел бутIрузул цоявлъун ва 
нухмалъулевлъун…

Нилъги рохарал руго гьелдасан.

Ш. ЛаБазанОВ.

Фашистияб Германиялда тIад Советхалкъалъ 
дунялалда жеги букIинчIеб гIадаб Бергьенлъи 
босаралдаса 59 сон тIубаялъул юбилей 
АнсалтIа росулъ кIодо гьаби данде ккана гьеб 
росулъ жидерго рагъул ветеранал ракIалде 
щвеялъе лъураб обелиск рагьиялъул къоялде-8 
маялде.Чанго рагIи абизин гьеб памятник-
обелискалъул хIакъалъулъ. Апрелалъул бай-
бихьи букIанин ккола АнсалтIа росдал бетIер 
ХIайдарбег  ХIайдарбегов МахIачхъалаялда 
дида дандчIварал къоял. Щиб-кинан 
гьикъидал,-Валлагь вуго росдал рагъул ве-
тераназул хIурматалда ва гьел ракIалде щве-
ялъе памятник гьабизе кьезе вачIун. ХIалтIул 
байбихьудаго ракIалда букIараб гьеб мурад   
тIубазе гьанже гурого регIичIо,-ян абуна 
гьес.-Бергьенлъиялъул Къо-9 Маялде лъе-
зе кIванани кигIан лъикIха букIана гьеб,-ян 
абидал.-КигIан дагьал къоял хутIун ругониги 
гьеб къоялде кьижичIого лъугIинабизе къасд 
буго. Аллагьас хъван батани,-ян абуна росдал 
бетIерас.

Гьале унго-унгояв патриот ва гIун бачIунеб 
гIелалъул патриотикияб къисматалъул ургъел 
бугев чиян ракIалде ккана дида. Халкъазда 
гьоркьосеб хIал хIалуцараб гьаб заманалда 
гьединал нухмалъулел цIикIкIун къваригIуна 
улкаялъе.

Бергьенлъиялъул 69 сонилаб юбилеялда-
ги ва гьеб Бергьенлъиялъе гIоло рухIалда 
барахщичIого рагъулел рукIарал росдал ва-
сал ракIалде щвеялъе лъураб памятник-обе-
лиск рагьиялдаги хурхараб данделъи букIана 
8 маялда гьеб росдал школалъул майданалда. 
Гьенир гIодор чIараздеги рахъун ругездеги 
балагьун бугоан  Россиялъул БахIарчи жеги 
михъида хIур чIван букIинчIев НурахIмаев 
ХIажимурадил сурат.

Рохалилаб данделъи рагьарав школалъул 
директор Зайнудин ГIисалаевас,  киназдаго 
баркула Бергьенлъиялъул юбилей ва рагъул 
ветераназе памятник  росулъ лъейги. -Гьелъул 
магIна жеги цIикIкIуна,-ян абуна гьес,-гьеб, 
школалда жиндир цIар бугев Россиялъул 
БахIарчи ХIажимурад НурахIмаевасе бараб па-
мятникалда хьолбохъ бахъинабун букIиналъ. 
Божарав вуго, гьезги жакъа гIадинал данделъ-
абазги кIудияб квербакъи гьабизе букIиналда 
школалъул цIалдохъабазе гуребги росдал 
тIолалго гIолилазеги чIахIиязеги нравствен-
ниябгун патриотикияб тарбия кьеялъулаб 
хIалтIуе.

Гьес кIалъазе рагIи кьола районалъул бетIер 
М. ПатхIулаевасе.

-Жакъа,-ян абуна гьес,- бетIералда СШАгун 
анцI-анцI пачалихъаз гIайибго гьечIого нилъ-
ер улкаялде мугъ рехараб ва батIи-батIиял 
санкцияби рагIинарураб, БагIараб Армиялъул 
Бергьенлъиялдалъун фашистияб зулмуял-
дасан эркен гьарурал пачалихъазда «Солдат 
освободитель» абун лъурал памятникал ри-
хизарулеб, гьезул бакIалда Украиналда гIадин 
доб заманалда тIагIинаричIого хутIарал фа-
шистазе памятникал лъолел ругеб заманалда 
АнсалтIа росулъ рагъул ветераназе памятник 
лъей ккола кIудияб магIнаялъулаб ишлъун. 
Гьеб рахъалъ хIаракатчилъи бихьизабурав 
росдал бетIер ХI. ХIайдарбеговасеги рос-
дал жамагIаталъеги баркала буго. Гьединго 
гьаниб абизе ккола, росдал бетIерги, дибир-
ги школалъул дирекцияги гъежалда гъеж 
цун хIалтIулел ругин росулъ гIадлу-низам 
цIуниялда, росу берцин гьабиялда ва гIун 
рачIунел гIелазе тарбиягун лъай кьеялда.

Нилъедехун мугъ рехиялдалъун бетIералда 
СШАгун Западалъ жидерго хIакъикъияб гьу-
мер бихьизабуна. КигIан нилъер пачалихъ-
алъул иш квеш бугеб, гьедигIаналъ цIикIкIун 
рокьула нилъ гьезие. Гьедин букIана Совет 
Союзалъул заманалдаги. Гьеб буго гьезул фи-
лософия.

БетIералда В. Путингун Россиялъул социа-
лиябгун экономикияб рахъги бокьарав тушма-
насдасан цIунизе рагъулаб къуват цебетIолеб 
ва щулалъулеб буго. Гьеле, гьениб нилъергоги 
хIаракатаб гIахьаллъи букIинаби ккола щива-
сул рухIияб налъилъун.

Советхалкъалъул Бергьенлъи гIагар гьа-
бурал И. Сталиниеги Г. Жуковасеги цогидал 
полководцазеги кIудияб къимат кьуна райо-
налъул бетIерас.-Рагъул  ветераназе гьади-
нал памятникал разе руго районалъул щибаб 
росулъ,-ян абуна гьес.

-9 Маялда тIолго церетIурал халкъаз кIодо 
гьабизе бугеб Бергьенлъиялде нух букIана ха-
латаб ва захIматаб,-ян абуна кIалъазе вахъарав 
районалда бугеб рагъулаб часталъул командир 
Александр Бегляковас,-гьелде рачIине нилъе-
да кIвана советиял солдатазулги офицерзаба-
зулги бахIарчилъиялъ, бихьинчилъиялъ, гье-
зул махщелалъгун гьунаралъ, гьединго парти-
заназулгун подпольщиказул бахIарчилъиялъ, 
къасиги-къадги завод-фабриказул станоказда 
нахъаги, хурзабахъгун гIи-боцIул фермабаз-

да тылалъулазул  бахIарчияб захIматалъги. 
Совет Союзалъул халкъазе гьеб Бергьенлъи 
кутакалда хира  чIана. Гьелда нахъа буго 27 
миллион инсанасулаб рухI, риххизарурал нус-
нус аза-азар шагьаралгун росаби, заводалгун 
фабрикаби…

Хадуб гьес ракI-ракIалъго баркула киназдаго 
КIудияб Бергьенлъиялъул Къо. ЦIалдохъаби 
ахIула Советхалкъалъулги умумузул 
бахIарчилъиялъе ритIухъаллъун рукIине.

КIалъазе вахъарав РУОялъул начальник ХI-
ГI. ИзмагIиловас киназдаго баркана КIудияб 
Бергьенлъиялъул 69 сонилаб юбилей. 
-Бергьенлъиялъул къоялде данде ккезабун 
гIагараб росдал рагъул гIахьалчагIи ракIалде 
щвеялъе памятник лъей ккола кIудияб кIвар 
бугеб тадбирлъун,-ян абуна гьес. Ансадерил 
гIун бачIунеб гIел жидерго умумузулги 
бахIарчиял ишазе ритIухъал рукIиналъе 
нугIлъи  гьабула гьеб памятник бугеб бакI, 
1999 соналъул августалъул рагъул къоязда 
жиндир рухIалда барахщичIого халкъазда 
гьоркьосел террористазул жидерго автома-
талдалъун ункъгояв щапизавурав гьитIинав 
гIолохъанчи ХIажимурад НурахIмаевасе лъу-
раб памятникалъ берцин гьабулеб букIиналъ.

Дун божарав вуго гьел памятниказда цебе-
себ бакI школалъул дирекциялъ сверизабизе 
букIиналда гIун рачIунел гIелазе нравствен-
ниябгун патриотикияб тарбия кьеялъулаб 
классалде-площадкаялде. Гьенир тIоритIизе 
ккола бихьинчилъиялъулал дарсалги цогидал 
тадбиралги. Гьениб лъазе ккола росдал гIун 
бачIунеб гIелалда КIудияб ВатIанияб рагъ-
ул ва гьениб Советхалкъалъ бихьизабураб 
бахIарчилъиялъул хIакъикъияб история.

-Бергьенлъиялъул юбилей ва памятник 
баркун кIалъаял гьаруна росдал мажгидалъ-
ул будун Камиль ШагIбановасги рагъул ве-
теранасул вас МухIамад ГIубайдулаевасги 
ва росдал бетIер ХI. ХIайдарбеговасги. Гьес 
ракIалде щвеялъулал сайгъатал кьуна гьеб 
памятник баялъеги цогидалъеги кумек гьабу-
рав районалъул бетIер М. ПатхIулаевасеги ва 
къасиги-къадги чIечIого хIалтIун тIадегIанаб 
качествалъул памятник гьабурав РФялъул 
мустахIикъав художник, Гъагъалъ росулъев 
ГIалиеги.

РакI-ракIалъулаб баркала  загьир гьа-
буна росдал гьеб рохалилаб тадбиралда 
гIахьаллъизе рачIаралщиназе, хасго гьалбаде-
рие.

АНСАЛТIА КIОДО ГЬАРУНА РАГЪУЛ ВЕТЕРАНАЛ

Ш. ГIАЛиЕВ.


